B'digriet mogħti mill-Qorti Ċivili, Prim’ Awla fit-18 ta’ Mejju, 2023 fuq rikors ta' HSBC Bank Malta p.l.c (C3177) ġie iffissat il-jum tat-Tlieta, 05 ta’ Diċembru, 2023 fl-għaxra u nofs ta’ filgħodu (10:30 am) għall-Bejgħ bl-Irkant, li għandu jsir f’Kamra Numru 78, Biswit l-Arkivju, Livell -1, Qrati tal-Ġustizzja, Triq ir-Repubblika, il-Belt Valletta tal-fond hawn taħt deskritt.

Il-penthouse flimkien ma’ l-arja tagħha, bin-numru sebgħa (7) sitwat fit-third floor level ta’ blokka mingħajr isem imma bin-numru erbgħa (4) li jifforma parti minn kumpless akbar, bla numru, bl-isem Fontanella Gardens, ġewwa Triq il-Kappillan Joseph Hili, Fontana, Għawdex, li huwa aċċessibli minn parti komuni ta’ taraġ u lift li jagħti għal fuq it-terrazzin ta’ quddiem il-penthouse,  inkluż is-sehem relattiv għal partijiet komuni tal-blokka li jinkludi l-entrata, taraġ, turġien, axxensur u x-xaft tiegħu u s-sistema tad-dranaġġ u jgawdi minn dritt ta’ użu perpetwu bir-riġel minn dawk l-entrati, walkways u passageways li mit-triq pubblika jwasslu għal penthouse. Il-penthouse hija konfinanti mit-Tramuntana minn proprjeta’ ta’ Simon Grech u Island Developments Limited, min-Nofsinhar ma’ proprjeta’ ta’ Zammit Brothers u  mal-punent ma’ triq interna privata.

Il-garaxx internament numerat għaxra (10) ta’ karozza waħda, sitwat fil-livell ta’ basement, ġewwa l-istess kumpless Fontanella Gardens u aċċessibli minn driveway komuni u rampa komuni li tiżbokka fuq Triq il-Kappillan Joseph Hili, Fontana, Għawdex u jgawdi flimkien mal-garaxxijiet l-oħra li għandhom l-istess aċċess, dritt ta’ użu perpetwu, kemm bil-vettura kif ukoll bir-riġel, in kwantu id-driveway interna u rampa li tiżbokka fi Triq il-Kappillan Giuseppe Hili.

Il-kumpless Fontanella Gardens huwa bla numru u huwa konfinanti mit-Tramuntana bl-imsemmija triq pubblika, in parti ma’ proprjeta’ ta’ Joseph Debono, in parti ma’ proprjeta’ ta’ Mario Cassar, in parti ma’ proprjeta’ ta’ George Camilleri, in parti ma’ proprjeta’ ma’ Euchar Bezzina u in parti ma’ proprjeta’ ta’ terzi u man-Nofsinhar ma’ proprjeta’ tal-familja Zammit u in parti ma’ proprjeta’ ta’ Louis Farrugia u mal-punent ma’ sqaq li jiżbokka fi Triq il-Għajn u in parti ma’ proprjeta’ ta’ Joseph Spiteri u mal-Lvant in parti  ma’ proprjeta’ ta’ Felic Micallef u in parti ma’ proprjeta’ ta’ l-ahwa Portelli.  Iż-żewġ proprjetajiet huma liberi u franki, bid-drittijiet u pertinenzi kollha taghhom, b’dan illi l-arja tal-penthouse fuq imsemmi hija suġġettta għas-servitu favur it-tlett appartamenti sottostanti għal finijiet ta’ installazzjoni ta’ aċċessorji u dan kif deskritt fl-att tan-Nutar Anthony Hili tad-disgħa ta’ Lulju, tas-sena elfejn u sebgħa (09.07.2007) u stmati li jiswew mitejn u tmienja u tmenin elf ewro (€288,000).

L-imsemmi fond huwa proprjeta ta' Hynes David Owen (Passaport Numru PA 4359237) u Mandy Connaughton Hynes (Passaport numru R798992).

N.B. L-imsemmi fond jinbiegħ bħalma ġie deskritt fl-atti tas-subbasta 60/2022.

Reġistru tal-Qrati Superjuri, illum il-Ġimgħa, 30 ta’ Ġunju, 2023.


Gaetana Aquilina
Għar-Reġistratur, Qrati Ċivili u Tribunali
